
ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 йил 30 
ноябрдаги 327/5-сон қарори билан тарих, иқтисодиёт, фалсафа, филология, юридик ва педагогика 
фанлари бўйича илмий даражалар бўйича диссертациялар асосий натижаларини чоп этиш тавсия этилган 
илмий нашрлар рўйхати (Рўйхатга) киритилган. 

Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

 

Ижтимоий-гуманитар фанларнинг 

долзарб муаммолари электрон журнали 

1368-сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамият. 

 

Таҳририят манзили: 

Тошкент шаҳри, Яккасарой тумани, Кичик 

Бешёғоч кўчаси, 70/10-уй. Электрон манзил: 

scienceproblems.uz@gmail.com 

Телеграм канал: 

https://t.me/scienceproblems_uz  

 

mailto:scienceproblems.uz@gmail.com
https://t.me/scienceproblems_uz

Kirish. Inson taraqqiyoti sohasidagi islohotlarning jadallashuvi taraqqiyot 

dialektikasini ta’minlab beruvchi jarayonlardandir. O‘zbekiston Respublikasining 23.09.2020 

yilda qabul qilingan O‘RQ-637-sonli “Ta’lim to‘g‘risida” qonuni mamlakatimizda islohotlarni 

ta’minlab beruvchi dasturilamal vazifasini bajaradi. Bunda 2019 yil 29 aprelda qabul qilingan 

2030 yilgacha Xalq ta’limi tizimini rivojlantish konsepsiyasi qo‘l kelmoqda. Ta’lim sohasidagi 

islohotlarning falsafiy mushohadasi islohotlarning birinchi navbatda izchilligini ta’minlab 

bermoqda.  

Markaziy Osiyo mamlakatlarida inson kapitalini mehnat bozorida va O‘zbekistonda 

o‘quvchining raqobatbardoshlik darajasini belgilovchi asosiy omil sifatida rivojlantirish xalq 

ta’limi tizimining strategik maqsadi etib belgilandi. 

2022-2026 yillarga mo‘ljallangan Yangi O‘zbekistonning taraqqiyot strategiyasidan 

kelib chiqqan holda 2023 yilda “Insonga e’tibor va sifatli ta’lim yili”da amalga oshirishga oid 

davlat dasturi to‘g‘risida” O‘zbekiston Respublikasi Prezidentining Farmoniga asosan “Insonga 

e’tibor va sifatli ta’lim” yilida bajariladigan ishlarni amalga oshirish uchun “Adolatli ijtimoiy 

siyosat yuritish, inson kapitalini rivojlantirish” nomli 4 yo‘nalishning 37-maqsadida: Har bir 

fuqaroga davlat hisobidan aniq kasb-hunarga o‘qish imkoniyatini yaratish, kasbga o‘qitish 

ko‘lamini 2 baravar oshirib, jami 1 million nafar ishsiz fuqaroni kasb-hunarlarga o‘qitish va bu 

jarayonda nodavlat ta’lim muassasalarining ishtirokini 30 foizga yetkazish nazarda tutilgan. 

Bunda sifat o‘zgarishlarini ta’minlash davr talabidir.  

Mavzuga oid adabiyotlar tahlili. Inson taraqqiyoti zamonaviy tushuncha bo‘lganligi 

uchan bu mavzudagi tadqiqotlarni quyidagicha o‘rganish maqsadga muvofiqdir:  

Xorijiy olimlar farovonlik masalasini, inson taraqqiyoti, kapitali, barqaror rivojlanish 

tendensiyalarini tahlil etishda, M. Haq inson taraqqiyoti konsepsiyasini talqinini, A. Sen inson 

taraqqiyoti konsepsiyasining fundamental nazariyasini, K. Matikeyeva inson taraqqiyotini 

ta’minlashda nodavlat notijorat tashkilotlarni, N.Jdanova inson taraqqiyoti gender 

muammosini, D.I. Zakirova inson salohiyatini tadqiq etgan, J.R. Pauers inson taraqqiyotida 

“yashil iqtisodiyot”ni, J.Tilak inson kapitalining rivojlanishida ta’lim tizimini, S.Mexrotra inson 

kapitalidagi to‘siqlarni, S.Peyruz taraqqiyot dilemmalarini, X.Seilo inson farovonligida tenglik, 

ijtimoiy muhofazani, E.A. Stanton inson kapitali va tenglik rolini ko‘rib chiqqanlar. Inson 

taraqqiyoti, inson kapitali ko‘rsatkichlari, barqaror rivojlanish borasida A.A.Sagradov inson 

farovonligi va uning istiqbollarini, A.A. Razumov kam ta’minlangan aholi qatlamlari 

muammolarini, iqtisodiy inqirozlar davrida inson taraqqiyotini, G.S. Roshin demografik siyosat, 

munosib mehnat sharoitlarini, A.V. Klimenko ijtimoiy soha va inson taraqqiyoti omillarini, 

sog‘liqni saqlashning muayyan jihatlarini tahlil etganlar. S.Olimova migratsiya, yoshlar 

masalalari va mintaqaviy tafovutlarni, S. Pirmuhammedov ijtimoiy-iqtisodiy muammolar, inson 

omili ko‘rsatkichlarini, M. Inoyatov, M. Norqobilov, M.Isroilov, F.Qosimov, A.Tojaliyev, 

B.Turdiyev, A.Salimov kabilar tomonidan inson taraqqiyoti va barqaror rivojlanish masalalari 

tadqiq etilgan.  

Tadqiqot metodologiyasi. Maqolada inson taraqqiyoti haqidagi ta’limotlar va uning 

mohiyatini yoritib berishda sintez, kompleks yondashuv, tizimli yondashuv, kontent analiz, 

qiyosiy tahlil, dialektik, usullaridan foydalanildi. 

Tahlil va natijalar. Tadqiqot natijalariga ko‘ra mintaqa mamlakatlarida ta’lim 

tizimidagi islohotlar 2023 yilda O‘zbekiston Respublikasida Maktabgacha va maktab ta’limi 

vazirligining tashkil etilishini taqozo etdi. Маmlakatimiz ta’lim tizimida PISA (Programme for 

International Student Assessment) testlari ham joriy etilmoqda. Bu orqali ta’lim tizimining 

rivojlanishi ta’minlab berilmoqda. Joriy yil davomida “Maktabgacha ta’lim muassasalari uchun 

ilk qadam” davlat o‘quv dasturini amaliyotga tadbiq etish yaqin istiqbolda ijobiy natijalarga olib 

kelib jamg‘arma effektini shakllantiradi.   

▪ O‘zbekistonning 2030 yilga kelib PISA (The Programme for International Student 

Assessment) Xalqaro miqyosda o‘quvchilarni baholash dasturi reytingi bo‘yicha jahonning 

birinchi 30 ta ilg‘or mamlakati qatoriga kirishiga erishish ko‘zda tutilgan. 

▪ Ushbu muddatga qadar STEAM-fanlarni hisobga olgan holda innovasion iqtisodiyot 

talablariga javob beruvchi yangi davlat ta’lim standartlari va dasturlari joriy etilishi lozim. 

Xalqimiz “ta’lim va tarbiya – beshikdan boshlanadi”, degan hikmatli so‘z bor. Faqat 

ma’rifat insonni kamolga, jamiyatni taraqqiyotga yetaklaydi [1, 224].  

Jahon bankining “Erta bolalikdagi rivojlanishni qo‘llab-quvvatlash” loyihasi doirasida 

“Bolalarning erta yoshdan rivojlanishi va maktabgacha ta’lim sifatini baholashning milliy 

tizimi”ni O‘rta yoshdagi bolalar ta’limi sifati va natijalarini baholash bo‘yicha xalqaro MELQO 

(measuring early learning quality outcomes) baholash tizimini joriy etish nazarda tutilgan. 

Ta’lim muassasalarida “Yagona mavsumiy taomnoma”ni joriy etish yosh avlodning alimentar-

tobe kasalliklariga qarshi immunitet va o‘zlashtirish ko‘rsatkichlarini yaxshilashda joriy 

etilgan.  

Shuningdek sifatli ta’limni ta’minlash maqsadida Buyuk Britaniyaning Cambridge 

tashkiloti bilan hamkorlikda Cambridge Assessment muassasasining “PDQ” dasturini Agentlik 

tizimidagi Pedagogik mahorat va xalqaro baholash ilmiy-amaliy markazida joriy etish orqali 

ixtisoslashtirilgan ta’lim muassasalari agentligi tizimidagi ta’lim muassasalarini malakali 

kadrlar bilan ta’minlash maqsadida ularning kasb nufuzini oshirish hamda maqomini 

yuksaltirish ishlari olib borilmoqda [2].  

Ta’lim sohasidagi islohotlarni mehnat bozoridagi kasb, lavozimlar hamda ularning 

malaka darajalariga muvofiqligini хalqaro tajriba asosida ko‘rib chiqish va “Ishga marhamat” 

monomarkazlari huzuridagi O‘quv-maslahat ofislari faoliyatini transformasiya qilish ishlari 

olib borilmoqda. Professional ta’lim tizimini 2030 yilgacha rivojlantirish strategiyasini ishlab 

chiqish, UNESCO tavsiyalari asosida yoshlar professional ta’lim muassasalarida kasbga 

o‘qitilmoqda.  

Yevropa kasbiy ta’lim va kasbga o‘qitish sifatini ta’minlash tizimi talablariga to‘liq javob 

beradigan namunaviy professional ta’lim muassasalari faoliyatini yo‘lga qo‘yilmoqda. Ta’lim 

sohasida litsenziyalash va ruxsat berish tartib-taomillarini soddalashtirish, nodavlat ta’lim 

tashkilotlari tarmog‘ini kengaytirish nodavlat ta’lim tashkilotlari tarmog‘ini kengaytirish 

borasida davlat dasturlari tadbiq etilmoqda. Maktabgacha ta’lim tashkilotlarini tashkil etish 

orqali nodavlat maktabgacha ta’lim tashkilotlari tarmog‘ini davlat-xususiy sheriklik asosida 

kengaytirish mazkur yilda amalga oshiriladigan islohotlardandir.  

38-maqsadga ko‘ra maktabgacha ta’limdagi qamrov darajasini hozirgi 67 %dan kamida 

80 %ga yetkazish ishlari bilan bir qatorda 39-maqsad, ya'ni maktabgacha ta’lim tizimida ta’lim 

sifatini yangi bosqichga olib chiqish bo‘yicha islohotlar amalga oshirilgan. Miqdor 

o‘zgarishlarining sifat o‘zgarishlarga olib kelishini ta’minlash maqsadida O‘zbekiston 

Respublikasida xorijiy donor tashkilotlarning ham roli katta hisoblanadi. Bular orasida Jahon 

banki guruhi, JICA, KOICA kabi tashkilotlarning O‘zbekiston Respublikasidagi islohotlardagi roli 

beqiyosdir.  

Ayniqsa bular orasida Toshkent, Samarqand va Shahrisabz shaharlarida o‘zining ishsiz 

kishilarni kasbga o‘rgatish markazlarin ochgan KOICA muhim rol o‘ynaydi. O‘zbekiston 

Respublikasi Vazirlar Mahkamasining “Koreya Respublikasi hukumatining grantini jalb etgan 

holda Shahrisabz shahrida kasb-hunarga o‘qitish markazini tashkil etish chora-tadbirlari 

to‘g‘risida” 2017 yil 14 martdagi 135-sonli Qaroriga asosan Shahrisabzda Ishsiz kishilarni 

kasbga o‘rgatish markazi yaratildi. Bu markazlarga qabul yilida 2 marta amalga oshiriladi. 

▪ 1-potok – hujjatlar fevral-mart oylarida;  

▪ 2-potok – hujjatlar avgust-sentyabr oylarida qabul qilinadi.  

Bu markazda ishsiz kishilarni tayyorlash (qayta tayyorlash) quyidagi ixtisosliklar 

asosidan amalga oshiriladi: 

1. Axborot texnologiyalari kasbi, 

2. Elektrik va elektronchi kasbi, 

3. Metalga ishlov berish va santexnika kasbi, 

4. Tikuvchilik texnologi kasbi, 

5. To‘qimachilik ishlab chiqarish texnologiyasi kasbi. 

6. Tikuvchilik texnologiyasi kasbi. 

Samarqand shahridagi kasb-hunar ta’lim markazi ham faoliyat yuritadi. Bandlik va 

mehnat munosabatlari vazirligi va Koreyaning Koreya xalqaro hamkorlik agentligi (KOICA) 

tomonidan 2016 yil 6 oktyabrda Samarqand shahrida Kasb-hunarga o‘qitish markazi ochilgan. 

O‘zbekiston Respublikasi Bandlik va mehnat munosabatlari vazirligining “O‘zbekistonda kasb-

hunarga o‘qitish imkoniyatlarini rivojlantirish” loyihasi doirasida KOICA ishtirokida 

Samarqand shahrida tashkil etilgan Kasb-hunarga o‘qitish markazida o‘quvchilar turli kasb-

hunarlarga o‘rgatilmoqda. 

Ta’lim imkoniyatlarini kengaytirish orqali turli kasblarni egallash mintaqada 

kambag‘allik darajasini kamaytirishga imkon yaratadi. O‘zbekiston sharoitida kambag‘allik 

darajasi 2022 yilning o‘zida 17 %dan 14%ga tushgan. Hokim yordamchilari 1 mln aholini kasb-

hunarga o‘qitib, tadbirkorlikni boshlashiga ko‘maklashgani, daromadli ish bilan band qilgani 

ijobiy holdir [3]. 

Yagona interaktiv davlat xizmatlari portali yaratildi. 2022-2026 yillarga mo‘ljallangan 

Yangi O‘zbekistonning taraqqiyot strategiyasini “Insonga e'tibor va sifatli ta’lim yili”da amalga 

oshirishga oid davlat dasturi to‘g‘risida 2023/2024 o‘quv yilidan boshlab respublikaning 

barcha viloyatlari va Toshkent shahrida boshlang‘ich sinf o‘quvchilarini bepul ovqat bilan 

ta'minlash yo‘lga qo‘yilsin. 

“To‘g‘ri ovqatlanish va sog‘lom turmush tarzi” umummilliy harakatining yo‘lga 

qo‘yilganligi mamlakatimiz aholisi orasida, sog‘lom turmush tarzini shakllantirish, yuqumli 

bo‘lmagan kasalliklarning oldini olish va jismoniy faollik darajasini oshirishni ko‘zda tutgan. 

O‘zbekiston Respublikasining 2022 yil yil 28 yanvarda qabul qilingan 2022-2026 

yillarga mo‘ljallangan “Taraqqiyot strategiyasining 2 inson qadrini yuksaltirish va erkin 

fuqarolik jamiyatini yanada rivojlantirish orqali xalqparvar davlatni barpo etish va va 7 adolatli 

ijtimoiy siyosat yuritish, inson kapitalini rivojlantirish punktlarida ko‘rsatilgan vazifalarini 

bajarish O‘zbekistonning yaqin kelajakdagi istiqbollarini belgilab beradi [4] . 



SCIENCEPROBLEMS.UZ-Ижтимоий-гуманитар фанларнинг долзарб муаммолари № 6 (3)-2023 йил  

 

161 

Qozog‘istonda “Qozog‘iston-2050” strategiyasi, Turkmanistonda “2018-2024 yillarga 

mo‘ljallangan rivojlanish”, “2011-2030 yillarda mamlakatni ijtimoiy-iqtisodiy rivojlantirish 

bo‘yicha Milliy dastur”, “2015-2020 yillarga mo‘ljallangan Gender tengligi bo‘yicha harakatlar 

milliy rejasi” (22 yanvar 2015), 2018 yilda Qirg‘iziston Respublikasining 2018-2040 yilga 

mo‘ljallangan Milliy rivojlanish strategiyasi, Tojikistonning 2016 yilda 2030 yilgacha bo‘lgan 

davrga mo‘ljallangan Milliy taraqqiyot strategiyasi, 2020 yilda O‘zbekiston 2021-2025 yillarga 

mo‘ljallangan BMT Barqaror rivojlanish hamkorligi bo‘yicha Hamkorlik Dasturi, 2022-2026 

Yangi O‘zbekistonning taraqqiyoti strategiyasida fuqarolarning ijtimoiy himoyasini kuchaytirish 

va kambag‘allikni qisqartirish davlat siyosatining asosiy yo‘nalishi sifatida belgilangan 

strategiyalar amalga oshirilayotgan islohotlarning darajasini bildiradi. [3, 30] 

Hozirgi kunda jahonda 58 mamlakatda 258 million kishi to‘yib ovqatlanmaydi. Bu 

tarkibida БМТ, YeI va hukumatlar va nodavlat tahskilotlar mavjud bo‘lgan oziq-ovqat inqiroziga 

qarshi global tarmoqning hisobotida keltiriladi. To‘rt yildan beri oshayotgan 2022 yilgi 

ko‘rsatkich oxirgi 7 yilning eng yuqori raqam hisoblanib aholining o‘sishi bilan izohlanadi. 

Mazkur hisobotning so‘zboshisida BMT Bosh Kotibi “Bunday holat insoniyatning BRMlardan 

sayyoramizdagi barcha uchun ocharchilikni bartaraf etish deb hisoblanadigan ikkinchi 

maqsadga yetish vazifasida imkoni yo‘qligini anglatmoqda” deb ta’kidlaydi. Ayniqsa, og‘ir 

vaziyat Afg‘oniston va Somalida ro‘y bergan. Qiyin ahvolga tushib qolgan 38 million aholining 

yarmi Kongo Demokratik Respublikasi Sudan va Yamanda istiqomat qilishadi.  

5 yoshgacha bo‘lgan 35 million bolalar o‘tkir darajadagi to‘yib ovqatlanmaslikdan aziyat 

chekib ulardan 9.2 millioni kritik holatdadirlar. Mazkur inqirozli holatga yo‘l ochuvchi omillar 

nizolar va anormal iqlim o‘zgarishlardir.  

2022-2026 yillarga mo‘ljallangan Yangi O‘zbekistonning taraqqiyot strategiyasida ta’lim 

sohasida quyidagilarning amalga oshirilishi nazarda tutilgan. 

▪ Xalq ta’limi tizimida maktab ta’limini rivojlantirish milliy dasturini joriy etish orqali 

1.2 million o‘quvchi o‘rnini yaratish;  

▪ Milliy dasturni ishlab chiqish va amalga oshirish;  

▪ Yangi maktablarni qurish, xususiy maktablarning sonini oshirish, ta’lim sifatini 

oshirishni nazarda tutuvchi milliy dasturning ishlab chiqilishi va amalga oshirilishi;  

▪ Yoshlarni san’at olamiga olib chiqish, ularning kompyuter va axborot texnologiyalari 

sohasidagi bilimlarini oshirish maqsadida 100 mingta jihozlangan to‘garaklar faoliyatini yo‘lga 

qo‘yish;  

▪  2026 yilga kelib o‘quvchi o‘rinlari sonini 6.4 millionga yetkazish;  

▪ 2026 yilgacha ta’lim jarayoniga ilg‘or xorijiy tajriba asosida o‘quv dasturlari va 

darsliklarning qayta ishlab chiqish ishlari olib boriladi.  

 Mahallabay ishlash va tadbirkorlikni rivojlantirish agentligining “Aholini tadbirkorlikka 

jalb qilish” jamg‘armasi mablag‘lari hisobidan ishsiz, kam ta’minlangan oilalar a’zosi bo‘lgan 20 

nafar xotin-qizga subsidiya asosida tikuv mashinalari, 5 nafar fuqaroga motokultivatorlarning 

topshirilganligi ijobiy holdir. 

“Saxovat va ko‘mak” jamg‘armasi mablag‘lari hisobidan “Temir daftar”da turuvchi 4 oila 

xonadoniga quyosh panellari o‘rnatib berildi. Kam ta'minlangan, ehtiyojmand 40 oilaga oziq-

ovqat mahsulotlari tarqatildi. 

Xulosa va takliflar. Mazkur islohotlar birinchi navbatda mintaqada, jumladan 

O’zbekistonda inson taraqqiyoti bo‘yicha trendlar ijobiy natijalarga olib keladi. Bu o‘z navbatida 

aholining yuqori hayot va ta’lim darajalariga erishsishida va inson kapitalini, inson qadrini 

oshirishga qaratilgan ijtimoiy-iqtisodiy islohotlarni amalga oshirishda mamlakatimizga qo‘l 

keladi. 

